
крытыка, бібліяграфія

Опера:
тэорыя і практы ка жанру

Опера -  самы складаны жанр тэатраль- 
нага мастацтва. Як сцэнічнае відовішча 
опера фарміравалася доўгія стагоддзі, уз- 
багачалася фармальнымі, структурнымі, 
драматургічнымі, моўнымі, змястоўнымі 
якасцямі, якія і ў наш час маюць высокі па- 
тэнцыял бясконцага развіцця. У  гэтай бяс- 
концасці развіцця і спасціжэння оперы яе 
загадкавасць і рэальнасць, шырыня спект- 
ра магчымасцей пастановак і інтэрпрэта- 
цый.

«Энігма оперы» -  так называецца адно з 
самых апошніх мастацтвазнаўчых дасле- 
даванняў, якое выйшла ў Мінску ў 2002 г. 
Яго аўтар -  вядомы оперны рэжысёр і во- 
пытны педагог у галіне музычна-тэатраль- 
нага мастацтва -  Маргарыта Мікалаеўна 
Ізворска-Елізар’ева.

У  сваёй спробе раскрыць загадкавасць 
(энігму) оперы аўтар абапіраецца на шэ- 
раг тэорый, якія падмацоўваюцца вялікім 
асабістым эксперыментальным вопытам 
даследчыка-практыка.

Асновай сістэмы каардынат даследаван- 
ня з’яўляюцца два пачаткі -  думка і сэнс. 
«Усім камандуе думка, якая вызначае сэнс», 
-  гэты аўгарскі выраз на с. 111 мог бы стаць 
эпіграфам да кнігі М.Ізворскай-Елізар’евай 
«Энігма оперы. Бясконцы працэс спасці- 
жэння».

Аўтар імкнецца раскрыць сэнс тэкста- 
вы, сэнс інтэрпрэтацый, сэнс лінгвістыч- 
ны, сэнс выхавання акцёра-вакаліста, сэнс 
мастацкай прасторы. М.Ізворска-Елізар’е- 
ва звяртаецца да метадалагічнага сэнсу 
н ей р а пс іхалогіі, культуралогіі. Аўтар 
імкнецца засвоіць і асэнсаваць комплекс 
навук, якія ўплываюць на рэалізацыю му- 
зычнага спектаютя і спрыяюць вырашэн- 
ню задач пастаноўшчыкаў (рэжысёра, ак- 
цёра-вакаліста, дырыжора, мастака і інш.).

Шырыня ахопу навуковага матэрыялу 
сведчыць пра шырыню ведаў аўтара і яго 
здольнасць разважаць, мысліць асацыятыў- 
на, інтуітыўна. Рэжысёр-пастаноўшчык 
структуруе свой вопыт рэжысёра-практы- 
ка.

Кіруючыся комплексна-функцыяналь- 
ным метадам вывучэння музычна-тэат- 
ральнага спекгакля як цэлага, аўтар у  сваім 
аналізе грунтуецца на двух метадах -  «мат- 
рошковасці» і «актаўным». йты я тэрміны 
яна сфармулявала па аналогіі з тэорыяй 
І.Гердэра, для якога свет ёсць непарыўнае 
цэлае -  «сусветная душа», якая, нібыта «мат- 
рошка», убірае ў сябе матэрыю, зямлю, рас- 
ліны, жывёл, людзей (с. 39).

Актаўны прынцып таксама ўводзіцца аў- 
тарам і разумеецца як метад, з дапамогай

якога можна аналізаваць цыклічныя пра- 
цэсы любога тыпу (актава -  васьміступен- 
ны гукарад -  трактуецца як пэўны цыкл; с. 
37).

Менавіта навуковы метад «матрошка- 
васці» праецыруе і выяўляе практычную 
задачу рэжысёра, якая, на думку даследчы- 
цы М.Ізворскай-Елізар’евай, складаецца «з 
касмізацыі мастацкай з’явы», вырашаецца 
праз «структураванне адзінкавага як цэлас- 
най часткі цэлага» (с. 38). Як прыклад пры- 
водзіцца аналіз «Чарадзейнай ф лейты » 
Моцарта -  спектакля, які быў пастаўлены 
рэжысёрам МЛзворскай-Елізар’евай у Дзяр- 
жаўным акадэмічным тэатры оперы і ба- 
лета Беларусі.

Тэарэтык-навуковец і практык-рэжысёр 
М.Ізворска-Елізар’ева на працягу ўсяго рэ- 
цэнзаванага даследавання імкнецца вы- 
явіць дыяхронна-сінхронныя сувязі тэорыі 
і практыкі. Творчы працэс пастаноўкі спек- 
такля яна асэнсоўвае праз разуменне і кан- 
струяванне (тэорыя), творчасць і майстэр- 
ства (практыка).

У  кнізе дэюіаруюцца беражлівыя адносі- 
ны да твора мастацтва. Аўтар піша: «На наш 
погляд, трэба памятаць, што т ю р  мастац- 
тва ёсць ужо створаны артэфакт са сваёй 
спецыфічнай формай, і для яго аднаўлен- 
ня патрабуецца захоўваць заканамернасці 
і прынцыпы яго структуравання. У  про- 
цілеглым выпадку мы сутыкнёмся з сум- 
ным вынікам “сваявольства” сааўтара, які 
разбурыў аўтарскую думку, а з руін склеіў 
мудрагелісгы вобраз. Аднак падобны вынік 
іншым разам зачароўвае дысгармоніяй 
жудаснасці або -  займальнасцю. Сцвяр- 
джэнне ў  свядомасці падобнага тыпу вык- 
лючэння як нормы -  небяспечная тэндэн- 
цыя» (с. 59).

Да захавання сэнсу аўтарскага тэксту, 
раскрыцця вобраза М.Ізворска-Елізар’ева 
заклікае ў раздзеле «Праходжанне акцёрам 
праз сцэнічную прастору». Выступаючы ў 
даным выпадку як рэжысёр-педагог, яна 
імкнецца вызначыць задачы пастаноўшчы- 
каў і акцёраў: «Дырыжор і рэжысёр -  пас- 
рэднікі паміж аўтарам і акцёрамі, і часта 
знішчэнне ю л і аўгара ініцыюецца імі. Пра- 
цэс спасціжэння аўтарскай волі -  доўгі і 
складаны шлях, не заўсёды хапае часу, цяр- 
плівасці і майстэрства прайсці яго ад па- 
чатку да канца» (с. 93).

Увогуле музычна-сцэнічнае мастацтва 
оперы асэнсоўваецца як шматсастаўное 
мастацтва. Прымаючы за аснову асаф’еўс- 
кую трыяду «кампазітар -  выканаўца -  слу- 
хач», М.Ізворска-Елізар’ева пашырае яе: у

аўтары тэксту партытуры ўключаюцца 
кампазітар і лібрэтыст; дадаюцца сааўта- 
ры -  дырыжор, рэжысёр, мастак, хормай- 
стар, канцэртмайстар. Выканаўцы падзя- 
ляюцца на сцэнічных (акцёры-салісты і 
артысты хору), аркестравых (артысты ар- 
кестра) і супрацоўнікаў сцэнічных служб. 
Слухач-глядач таксама ўключаецца ў струк- 
туру сааўгараў. Такім чынам, сінтэз жанру 
оперы абумоўлівае сінтэз магчымасцей 
пастаноўшчыкаў і сінтэз успрымання. I ў 
гэтым -  асноўная інтрыга, асноўная эніг- 
ма оперы.

Апе энігму оперы можа і павінны раз- 
гадваць яшчэ і крытык, які пастаянна згад- 
ваецца ў манаграфіі як адзін з даследчы- 
каў тэксту оперы. Крытык, на думку аўтара 
даследавання, апошнім часам выконвае 
вядучую ролю  ў фарміраванні ці правале 
мастацкага артэфакта, ён «надае рэальна- 
му хаосу стылявых прыёмаў этьганую ідэю 
або лагічную  матрыцу лю б о й  ідэйнай 
структуры» (с. 54). Крытык можа захваліць 
акцёра ці не заўважыць поспеху наватараў
(с. 120). Мэта крытыкі -  заўва- _ _ ____
жыць лепшьм вынікі, дапамаг- 
чы выканаўцу раскрыць усё, на 
што ён здольны (с. 138).

Апошні раздзел манаграфі- 
чнага даследавання МЛзворс- 
кай-Елізар’евай «Энігма оперы» 
прысвечаны праблемам пост- 
мадэрнізму. Даследчыцу турбуе 
праблема захавання сэнсу аў- 
тарскага тэксту партытуры ва 
ўмовах постмадэрнісцкай сты- 
лістыкі. Даследчыца лічыць, 
што «закрытая, запоўненая сэн- 
сам арганічная класічная фор- 
ма твора мастацтва замяняец- 
ца мадэрным мантажом і калажам» (с. 163).

Разам з тым мы не можам не заўважыць, 
што мантажнасць, калажнасць, «кліпа- 
васць» свядомасці (с. 53), на якія звяртае 
ўвагу даследчыца, не абышлі ў сваім ўздзе- 
янні і мысленне аўтара кнігі. Кліпавасць 
уласціва ў пэўнай ступені і гэтаму даследа- 
ванню, якое напісана адпаведна стылісты- 
цы постмадэрнізму. «Кожная сітуацыя 
жыцця чалавека згортваецца ў вобраз, які 
можа потым разгарнуцца ў аповед-кліп» -  
так сцвярджае аўтар (на с. 53) і аналагічна 
структуруе сваё даследаванне.

Але асноўнае, што аб’ядноўвае сэнс і змесг 
рэцэнзаванай кнігі, -  іэта спроба аўгара аб- 
грунтаваць тэорыю сучаснай пастаноўкі 
опф ных твораў якія бьші напісаны ў  розныя 
гістарычныя перыяды. У  даследаванні пры- 
сугнічае аналітычная думка рэжысёра з на- 
годы такіх оперных тюраў як «Чарадзейная 
флейта» ВАМоцарта, «Кармэн» ЖБІзе, «Ры- 
галета» ДВердзі, «Кавалер руж» Р.Штрауса, 
«Кацярына Ізмайлава» ДШастаковіча і інш.

М. НЗВОРСКА-еЛМЗАРЬЕВА

ЭННГМА ОПЕРЫ

*

Нзворска- 
Елнзарьева М.
Эннгма оперы. 
Бесконечный 
процесс поста- 
ження.
Мн: Монапог, 
2002.

Меркаванні М .Ізворскай-Елізар ’евай 
выходзяць на вельмі важную сучасную 
праблему -  узаемадзеяння «высокай» і ма- 
савай культуры. Часта мода на відовішч- 
насць, дасгупнасць, пышнасць, рынкавасць 
пастановак спрычыняецца да сублімацыі 
элітнага опернага мастацтва ў  кіч. Шмат у 
чым такое становішча абумоўліваецца тэм- 
парытмам нашай эпохі, яе тэхнагеннасцю. 
На суперажыванне і эмоцыі не застаецца 
часу.

Опера, як сінтэтычны і самы складаны 
жанр тэатральнага мастацтва, дала падста- 
ву аўтару даследавання разважаць пра 
шмат якія праблемы. йты я разважанні вы- 
сокаінтэлектуальныя і глыбокія творча- 
інтуітыўныя.

Кніга мае шырокую аўдыторыю, яна 
шматфункцыянальная: у ёй маладыя педа- 

гогі знойдуць сістэму прынцы- 
паў выхавання вакаліста-акцё- 
ра; рэжысёры-пастаноўшчыкі 
спасцігнуць творчы працэс рэ- 
алізацыі аўтарскага тэксту ў 
оперным спектаклі; асаблівую 
цікавасць для даследчыкаў су- 
часнага мастацтва ўяўляе тэа- 
рэтычнае асэнсаванне стьші- 
стыкі постм адэрн ізм у; для 
маладых культуролагаў і мас- 
тацтвазнаўцаў вельмі важным 
будуць спасціж энне пэўнай 
тэрміналогіі, якая даецца ў дак- 
ладнай трактоўцы і пераклад- 
зе з еўрапейскіх моў, пашыра- 

ная бібліяграфія (пераважна на замежных 
мовах) і спасылачныя матэрыялы, насыча- 
ныя вялікай інфарматыўнасцю.

«Энігма оперы» -  інтэлектуальна-скла- 
данае навуковае даследаванне. Яно права- 
куе чытача разгадаць, зразумець і адчуць 
таемнасць элітнага мастацтва.

Вера ПРАКАПЦОВА.

Тямйра Тя(фіянка

Намя>і<ы„
СТАГОДДЗЯУ

Сучасны
белсірускі
драматычны
тэатр

Пратпцова 
Вера Паўлаўна -

доктар 
маопаі^гтшргш, 
загадчык кафедры 

беларускай і 
сусветнай 

мастацкай 
культуры ЕДУ 

кулыпуры. Аўтар 
манаграфій 

<•Музычная 
адукацыяў 

Бешрусі» (1980), 
«Мастацкая 
адукацыяў 

Беларусі» (1999)-

